4-ЗЕРТХАНАЛЫҚ ЖҰМЫС
Этанолды этилен гидратациясы және глюкозаның ашуы арқылы алу
Қауіпсіздік техникасы ережелері. Қыздырғыш құралдармен, сілтілермен, қышқылдармен жұмыс істеу ережелерін сақтау.
Суретте көрсетілген қондырғыны жинаңдар. Құтыға этанол мен концентрлі күкірт қышқылының алдын ала дайындалған қоспасын құйыңдар. Сұйықтық қайнағанда тасымас үшін оған аздап кәрлен қиыршықтары салыңдар. Құтыны (спирт буын сіңіру үшін концентрлі күкірт қышқылы құйылған) жуу сауытына және этиленді жинауға арналған (ішінде күкірт қышқылы бар) сынауықпен жалғастырыңдар.
Содан кейін құтыны ақырындап қыздырыңдар. Тәжірибе кезінде сынауықтағы жуу сауытына құйылып кетпеуіне көңіл аударыңдар. Газды шамамен 10 мин-тай өткізгеннен кейін тәжірибені тоқтатуға болады. Алдымен сынауықтағы түтікті шығарып алып, содан кейін қыздыруды тоқтатыңдар. Спирт шығыны болмас үшін алынған этиленнің қышқылдағы ерітіндісін 100 мл су құйылған құтыға құйып, құтыдағы қоспаны абайлап салқын судың ағынында салқындатыңдар.
Глюкозаны ашытып этанол алу
Реактивтер: 10 г глюкоза, су, ашытқы.
Химиялық ыдыстар мен зертханалық құрал-жабдықтар: құты, үлкен стакан, түтігі бар тығын.
Жұмыс барысы.
10 г глюкозаны 50 мл суда ерітіңдер. Ертіндіні құтыға құйып, оған 2 г ашытқыны жылы суда ерітіп қосыңдар. Құтыны түтігі бар тығынмен бекітіңдер. Ашу процесі шамамен 30–35°C температурада жүзеге асады, сондықтан құтыны жылы суы бар стаканға батырыңдар. Қыздыруды сабақ бойы жүргізіңдер. Ашу — ұзақ жүретін процесс. Ол толық жүру үшін сабақтан кейін құтыны жылы батареяның қасына келесі сабаққа дейін қалдырып қойыңдар. Келесі сабақта спиртті айдаудың көрсетілімін назарларыңа ұсынылады.
Сұрақтар мен тапсырмалар
Этиленді гидратациялап спирт алу және глюкозаның спирттік ашуының реакция теңдеулерін жазыңдар.

